
indeholdende nogle nys fundne Pergaments-Brudstykker av Lovböger, ældre end
Magnus Haakonssön, nemlig:


	af	den	ældre	Gulathingslov	Brudstykke	af	een Codex,

	—	—	— 	Frostathingslov	—	—	fem Codices,

	—	—	— 	Eidsivathings- eller Borgarthings-Lov	—	—	een Codex.



Hvad der nedenfor staar med mindre Tryk, mangler i Originalen og er til Lettelse ved læsningen udfyldt
efter Texterne i förste Bind.



Codex af den ældre Gulathingslov.

Med Haand fra Slutningen af tolfte Aarhundrede.

Förste Brudstykke, fra Slutningen af Cap. 28 til Midten af Cap. 32.

Jevnför Kong Sverrers Christenret, Cap. 78, 98, 79, 80, 82.

. . . . . Þa gialldi hverr þeirra .xv. m. sem hann. fellr eiðr til utlegðar.[1] En ef þat
er konom kennt at þęr fara með golldrum. eða með gerningum. þa scal þar nefna konor .vi.
þriar a hvara hond henne. huspreyur þęr er menn vitu at goðar se. þær scolo vitni bera
at hon cann eigi galldra ne gęrningar. Ef henne þat vitni fellr. þa fellr til utlegðar. þa
a fe hennar halft konungr en halft a byskup. en ęrfingi scal fꝍrf
a hana or landeign
konungs vars. En ef þat er cono kennt at hon se troll. oc mannęta. þat scal mæla a hendr
henni or husum þrim oc se þat aðr heraðs flꝍyt. Enn ef hon verðr at þvi sonn. þa scal
fꝍra hana a sæ ut oc hoggua a rygg. En ef hon queðr við þvi nei. þa scal hon hafa firir
ser guðs skirslir. vigia vatn oc kętil. oc taka hon þar i. þa er vęl ef hon verðr skir. ef hon
verðr um þat skir. þa scal hann þar sętia sinn fot. sem hann hennar hugði. En ef mælir
or einu husi. at hon se troll. oc mannęta. þa er þat rog oc fiolmæli.





. . . . . . .
Blot er oss oc quiðiat at ver scolom eigi blota heiðit guð. ne hauga ne horga.[2] En


ef maðr verðr at þvi kunnr oc sannr. þa hęvir hann firirgiort hverium peningi fiar sins.
	↑ Af dette Ord sees i Brudstykket kun den förste Streg, og Udfyldningen er derfor ikke ganske sikker.

	↑ Dette burde maaske heller udfyldes efter Sverrers Christenret C. 79, der har Stykket fuldstændigere,
saaledes: blota heiðnar vættir oc eigi heiðin goð ne hauga ne horga.

